
shrIgaNeshastotram

ஶ்ரீக³ணேஶஸ்தோத்ரம்

ஆதி³த்யபுராணாந்தர்க³தம்

ஶ்ரீக³ணேஶாய நம: ।
ஸிந்தூ³ரகுங்குமஹுதாஶநவித்³ருமார்க-
ரக்தாப்³ஜதா³டி³மநிபா⁴ய சதுர்பு⁴ஜாய ।

ஹேரம்ப³பை⁴ரவக³ணேஶ்வரநாயகாய
ஸர்வார்த²ஸித்³தி⁴ப²லதா³ய க³ணேஶ்வராய ॥ 1॥

சித³சித்பத³க³ம்பீ⁴ரம் க³மாக³மபதோ³ஜ்ஜி²தம் ।
க³ஹநாகாஶஸங்காஶம் வந்தே³ தே³வம் க³ணேஶ்வரம் ॥ 2॥
ஶ்ரீஸநத்குமார உவாச ।
ஶங்கராத்³ப்³ரஹ்மணா ப்ராப்தம் பத்³மயோநேர்மயா ப்ரபோ: ⁴ ।
தத³ஹம் கீர்தயிஷ்யாமி ஸ்தோத்ரம் பரமது³ர்லப⁴ம் ॥ 3॥
ஷஷ்ட்²யாம் சதுர்த்²யாமஷ்டம்யாம் சதுர்த³ஶ்யாம் விஶேஷத: ।
பூஜயேச்ச க³ணாத்⁴யக்ஷம் ஶ்ரத்³தா⁴ப⁴க்திஸமந்வித:॥ 4॥
அர்கை: ⁴ புஷ்பைஸ்ததா²தூ⁴பைர்தீ³பைர்மால்யைஶ்ச சாமரை: ।
வஸ்த்ரை:குண்ட³லகேயூரைர்மௌலிபி⁴ஶ்ச விதாநகை:॥ 5॥
ப⁴க்ஷ்யைர்போ⁴ஜ்யைரபூபைஶ்ச மத்ஸ்யைர்மாம்ஸைஶ்ச மோத³கை: ।
பாநகை: ப²லமூலைஶ்ச ஹோமைர்மந்த்ராதி³பி⁴ஸ்ததா²॥ 6॥
க³ங்கா³ஹ்ரு’தே³ து கா³ங்கே³யம் ஶ்ரீஶைலே து க³ணேஶ்வரம் ।
வாராணஸ்யாம் க³ஜவக்த்ரம் க³யாயாம் டங்கதா⁴ரிணம் ॥ 7॥
ப்ரயாகே³ து க³ணாத்⁴யக்ஷம் கேதா³ரே விகடாநநம் ।
லம்போ³த³ரம் குருக்ஷேத்ரே நைமிஷே ச மதோ³த்கடம் ॥ 8॥
ஜம்பு³கம் த³ண்ட³காரண்யே லோகேஶம் ஹிமவத்³கி³ரௌ ।
விஶ்வக்ஸேநம் து விந்த்⁴யாத்³ரௌ மலயே ஹேமகும்ப⁴கம் ॥ 9॥

நாயகம் புஷ்கரத்³வீபே விக்⁴நேஶம் ஶல்மலே ஸ்தி²தம் ।
இலாவ்ரு’தே விஶ்வரூபம் ஹரிவர்ஷே க⁴டோத³ரம் ॥ 10॥
த்ரிநேத்ரம் ஸிம்ஹலத்³வீபே ஶ்வேதத்³வீபே து வாமநம் ।
உஜ்ஜயிந்யாம் ச லம்போ³ஷ்டம் மாலவே ஶூர்பகர்ணகம் ॥ 11॥
ஸௌராஷ்ட்ரே வரத³ம் தே³வம் கஶ்மீரே பீ⁴மரூபிணம் ।
ஸிந்து⁴ஸாக³ரயோர்மத்⁴யே ஸ்தி²தம் வை மந்த்ரநாயகம் ॥ 12॥
ஹர்யக்ஷம் யக்ஷப⁴வநே ஹரியக்ஷாபி⁴த⁴ம் விபு⁴ம் ।
பத்³மாப⁴ரணநாமாநம் கைலாஸே பரமேஶ்வரம் ॥ 13॥
மஹாயோக³ம் மஹேந்த்³ரே ச ஸஹ்யே வாராஹரூபிணம் ।
மஹோத³ரம் ச லும்பாயாம் சம்பாயாம் ஶிகி²வாஹநம் ॥ 14॥
பாஶஹஸ்தம் த்ரிகூடே ச பூஜயேத்ஸர்வஸித்³தி⁴த³ம் ।
ப³லமக்³நிகு³ஹாயாம் ச பாடலே ஸிம்ஹவாஹநம் ॥ 15॥
பௌண்ட்³ரே ரௌத்³ரமுக²ம் சாபி கலாபிக்³ராமகே ஜயம் ।
மேருப்ரு’ஷ்டே² காமரூபம் நந்த³நம் நந்த³நே வநே ॥ 16॥
விஜயம் வை க³ந்த⁴வநே தே³வதா³ருவநே க³ணம் ।
ஆர்தாநாம் விக்⁴நஹரணம் க³ங்கா³ஸாக³ரஸங்க³மே ॥ 17॥
மஹாபதே² விரூபாக்ஷம் சித்ரகூடே மதோ³த்கடம் ।
து³ர்ஜயம் யமுநாதீரே ஸ்தம்ப⁴நம் க³ந்த⁴மாத⁴நே ॥ 18॥
ப⁴த்³ரவடே சாம்ப³ரீஶம் மோஹநம் ஹஸ்திநாபுரே ।
கிஷ்கிந்தா³யாமுக்³ரகேதும் லங்காயாம் து விபீ⁴ஷணம் ॥ 19॥
கலிங்கே³ வருணம் சைவ கா³ந்தா⁴ரே ச மதோ³த்கடம் ।
அஶ்வத்த²ம் ச துருஷ்கேஷு சீநே ஶத்ருஜயாவஹம் ॥ 20॥
வஜ்ரஹஸ்தம் கோஸலேஷு தா³க்ஷிணாத்யேஷு லோஹிதம் ।
ஶூலோத்³த்⁴ரு’தகரம் சைவ மத்⁴யதே³ஶே ப்ரகீர்திதம் ॥ 21॥
ஏகத³ம்ஷ்ட்ரம் பஶ்சிமாப்³தௌ⁴ பூர்வதே³ஶே பராஜிதம் ।
உத்தரே சாருவக்த்ரம் ச வரிஷ்ட²ம் த்ரிபுரேஷு ச ॥ 22॥
ஸுவர்ணக³ர்ப⁴ம் விக்⁴நேஶம் நதீ³நாம் ஸங்க³மே ஸ்தி²தம் ।
கி³ரிஸந்தி⁴ஷு விஜ்ஞேயம் ஹிரண்யகவசாபி⁴த⁴ம் ॥ 23॥

ஸுமுக²ம் நாக³ரந்த்⁴ரேஷு நர்மதா³யாம் ச ஷட்³பு⁴ஜம் ।
மஹாபுரே மஹாமாயாம் ப⁴த்³ரகர்ணே ஹ்ரதே³ ஶிவம் ॥ 24॥
கோ³கர்ணே க³ஜகர்ணம் து காந்யகுப்³ஜே வராநநம் ।
பத்³மாஸநம் காமரூபே ஶ்ரீமுக²ம் ஸர்வத:ஸ்தி²தம் ॥ 25॥
வேத³வேதா³ங்க³ஶாஸ்த்ரேஷு பூஜயேத்³ப்³ரஹ்மணஸ்பதிம் ।
அஷ்டாஷஷ்டிஸ்து நாமாநி ஸ்துதாந்யத்³பு⁴தகர்மண:॥ 26॥
நித்யம் ப்ரபா⁴தகாலே து சிந்தயேத்³க³ணநாயகம் ।
ஏதத்ஸ்தோத்ரம் பவித்ரம் ச மாங்க³ல்யம் பாபநாஶநம் ॥ 27॥
ஶஸ்த்ர-கா²ர்கோ²த³-வேதால-யக்ஷ ரக்ஷோ ப⁴யாபஹம் ।
சௌராரண்யப⁴யவ்யாக்⁴ரவ்யாதி⁴து³ர்பி⁴க்ஷநாஶநம் ॥ 28॥
க்ரு’த்யாதி³மாயாஶமநம் ஸர்வஶத்ருவிமர்த³நம் ।
த்ரிகாலம் ய: படே²த்³ப⁴க்த்யா ஸ ப⁴வேத்ஸர்வஸித்³தி⁴பா⁴க் ॥ 29॥
க³ணேஶ்வரப்ரஸாதே³ந லப⁴தே ஶாங்கரம் பத³ம் ॥ 30॥
இதி ஆதி³த்யபுராணே க³ணேஶஸ்தோத்ரம் ஸம்பூர்ணம் ॥

